
promising areas. 

energiya resurslari, shamol energiyasi, shamol 

resurslari, shamol generatorlari, shamol elektr 

stansiyalari, shamol tezligi va kuchi, elektr 

energiyasi, shamol guli, shamolning o‘rtacha 

tezligi, meteorologik stansiyalar, shamollar 

tezligi kartasi. 

borayotgan bir vaqtda, Jizzax viloyatida 

mavjud asosiy muqobil energiya resurslaridan 

biri bo‘lgan shamol energiyasidan foydalanish 

imkoniyatlari yoritib berilgan. Viloyatda 

shamollarning o‘rtacha tezligi kartasi orqali 

mavjud istiqbolli hududlar haqida ma’lumotlar 

berilgan. 

О СТАТЬЕ  

Ключевые слова: Джизакская 

область, возобновляемые источники 

энергии, альтернативные источники 

энергии, энергия ветра, ветровые ресурсы, 

ветрогенераторы, ветряные 

электростанции, скорость и мощность 

ветра, электричество, цветок ветра, средняя 

скорость ветра, метеорологические 

станции, карта скорости ветра. 

Аннотация: В данной статье 

освещены возможности использования 

энергии ветра, которая является одним из 

основных альтернативных энергетических 

ресурсов, доступных в Джизакской 

области, в то время, когда спрос на энергию 

растет с каждым днем. Карта средней 

скорости ветров в регионе дает 

информацию о перспективных 

территориях. 

KIRISH 

Bugungi kunda shamol energiyasi muqobil energetika sohasining keng rivojlanayotgan 

tarmoqlaridan biri hisoblanadi. Eng samarali ish uchun maxsus ishlab chiqilgan katta turbinali 

vositalar uylar, ofislar, sanoat binolari va transport tizimi uchun energiya manbaini hosil qilish 

imkonini beradi. 

Shamol elektr stansiyasidan, doimiy, shamol oqimining o‘rtacha yillik tezligi 3-5 m/sek dan 

katta bo‘lganda elektr energiyasi manbai sifatida foydalaniladi. Shamol elektr stansiyasida 8 kVt 

dan 1,2 mVt gacha quvvatli elektr energiyasini hosil qilish mumkin. 

ASOSIY QISM 

Viloyatning Forish tumanida shamol tezlig ancha baland hisoblanadi. Shuning uchun, Forish 

tumanida shamol elektr stansiyasining qurish juda yaxshi samara beradi. Bu hududda bir yilda 

300 kun davomida shamol esib turadi. Shamolning tezligi 10-15 m/sek atrofida bo‘ladi. Bu esa 

muqobil energiya uchun yetarli hisoblanadi [10]. 

Jizzax viloyatida kuchli shamollar bo‘lib turadi. Bu kuchli shamol o‘z navbatida muqobil 

energiya sifatida foydalansa juda yaxshi samara keltiradi. 

Viloyat hududida esayotgan shamollarning vujudga kelishiga ko‘ra shartli ravishda 

viloyatning tabiiy sharoitiga bog‘liq va bog‘liq bo‘lmagan shamollarga ajratish mumkin. Jizzax 

viloyati bilan bir xil kengliklarda joylashgan hududlarda ham esadigan shimoli-g‘arbiy, shimoliy 

va shimoli-sharqiy shamollar hududning tabiiy sharoitiga bog‘liq bo‘lmagan holda hosil bo‘luvchi 

shamollar hisoblanadi. Ushbu yo‘nalishlarda esuvchi shamollarning o‘rtacha yillik esish tezligi 3-

4,6 m/sek. atrofida bo‘ladi. 

Viloyatning tabiiy sharoitiga bog‘liq holda esuvchi shamollarga briz tipidagi Aydar-Arnasoy 

ko‘llar tizimi bilan quruqlik o‘rtasidagi hamda tog‘-vodiy tipidagi shamollarga Turkiston tog‘ 

tizmasi bilan tog‘ oldi tekisliklari oralig‘ida esuvchi shamollar misol bo‘ladi. 

Aydar-Arnasoy ko‘llar tiziminining maydoni (3702 kv.km) va suv hajmining (44,1 km3) 

ortishi hisobiga, botiqning ko‘l va quruqlik o‘rtasida quyosh radiatsiyasining taqsimlanishidagi 

tafovutlari ortib bormoqda. Buning oqibatida kunduzi ko‘ldan quruqlik tomonga, kechqurun esa, 

aksincha, quruklikdan ko‘l tomonga briz tipidagi shamollar esmoqda. Arnasoy ko‘l stansiyasi 

ma’lumotlariga ko‘ra, briz tipidagi shamollarning tezligi ba’zan bahor fasllarida sekundiga 10-

15 metrga yetmoqda. 

Viloyatning janubi-sharqiy hududlari Turkiston tog‘ tizmasi va uning tarmoqlari joylashgan. 

Turkiston tog‘ tizmasi bilan tog‘ oldi tekisliklari oralig‘ida bosimning o‘zgarishi hisobiga ba’zi 

kunlari tog‘-vodiy tipidagi shamollarning esishiga guvoh bo‘lamiz. Tog‘-vodiy tipidagi shamollar 

sutkaning birinchi yarmida tog‘ yonbag‘irlarida tekislik tomon harakatlanadi, kunning ikkinchi 

yarmida esa, aksincha, teskari yo‘nalishda harakat qiladi. Ushbu yo‘nalishdagi shamollarning 

tezligini yuqori emasligini ko‘ramiz va sekundiga 1-3 metrga yetadi. 

Viloyat hududida asosiy shamollarning yo‘nalishi fasllarga qarab farq qiladi. Shimoliy 

tekislik qismida qish oylarida shamollar ko‘proq shimoli-sharqdan esadi. Janubga tomon 

shamollar yo‘nalishi o‘zgarib, avval sharqdan, so‘ngra janubi-sharqdan esadi. Yozda asosiy 

shamollar yo‘nalishi janubdan bo‘ladi. 

Viloyatdagi shamollarning yo‘nalishini esayotgan tomonlar bo‘yicha o‘rganish natijasida, 

shimoli-sharqiy yo‘nalishdagi shamollar ko‘p esishi aniqlandi. 

1-jadval 

Jizzax viloyatidagi shamollarning yo‘nalishi 

Shamolning yo‘nalishi Takrorlanishi % 

Shimol 16 

Shimoli-sharq 26 

Sharq 12 

Janubi-sharq 5 

Janub 7 

Janubi-g‘arb 4 

G‘arb 12 

Shimoli-g‘arb 18 

 

 

1-rasm. Jizzax viloyati hududidagi “shamol guli” 

 

2-rasm. Jizzax meteorologik stansiyasi ma’lumotlari asosida shamol guli 

Molguzar tizmasida shamol ko‘proq shimol va shimoli-g‘arbdan esadi. Ba’zan, aksincha 

Sangzor vodiysidan ham kuchli shamollar esib turadi, uni mahalliy aholi «Ilono‘tdi» shamoli 

deyishadi. Shamolning tezligi ayrim vaqtlarda 28-30 m/sek. ga yetadi uni shu hududlarda shamol 

generatorlarini o‘rnatsa maqsadga muvofiq bo‘ladi. 

Sangzor tog‘ oralig‘i botig‘i tog‘lar orasida joylashganligi, sharqdan-g‘arbga va shimoli-

g‘arbga cho‘zilganligi hamda baland gipsometrik holati uning iqlimini belgilaydi. Kenglik bo‘ylab 

joylashganligi, atrofi tog‘lar bilan o‘ralganligi sababli, doimo sharq va janubi-sharqdan shamol 

esib turadi. 

2-jadval 

Dengiz sathidan 736 m balandlikdagi G‘allaorol stansiyasida havo (mb) bosimining 

yillik o‘zgarishi oylar boʻyicha [2]. 

Stansiya I II III IV V VI VII VIII IX X XI XII Yillik 

G‘allaorol 936 935 933 931 930 926 924 926 931 936 937 937 932 

3-jadval 

G‘allaorol meteorologik stansiyasining shamol tezligi bo‘yicha  

2000-2014 yillardagi ko‘rsatgichlari, (%) [4]. 

Yillar 
Shamol tezligi, m/sek Sodir bo‘lgan soni 

shtil 1-2 3-5 6-7 8-10 11-12 >13 

2000  15,3 54,5 26,5 3,2 0,5/32 -/26 

2001 0,2 12,3 64,8 18,1 4,3 0,3/16 -/24 

2002 0,4 22,8 51,5 20,7 3,8 0,8/28 -/19 

2003 0,1 11,3 68,2 14,4 5,9 0,1/51 -/26 

2004 3,5 10,9 61,0 21,6 2,7 0,3/19 -/10 

2005 0,3 13,7 60,8 22,7 2,5 -/36 -/25 

2006 5,1 12,9 51,3 27,4 3,3 -/23 -/17 

2007 2,7 12,1 62,2 20,8 2,0 0,2/31 -/27 

2008 4,2 11,8 54,3 26,4 2,5 0,8/28 -/15 

2009 6,3 12,1 48,0 32,0 1,4 0,2/11 -/8 

2010 2,3 9,3 48,7 37,8 1,2 0,7/15 -/10 

2011 0,2 4,9 73,9 19,2 1,1 0,5/24 0,2/15 

2012 4,6 5,2 73,0 16,4 0,5 0,3/19 -/12 

2013 2,1 3,1 73,4 18,7 2,7 -/36 -/19 

2014 0,9 9,5 66,2 21,7 1,1 0,6/25 -/13 

O‘rtacha 2,3 11,4 60,7 22,9 2,5   

G‘allaorol tog‘ oralig‘i botig‘ida yil davomida shimoli-sharqdan o‘rtacha tezligi 4,5-5,5 m/s 

bo‘lgan shamol esib turadi. 

G‘allaorol meteorologik stansiyasi Sangzor vodiysi G‘allaorol botig‘ida joylashgan. Shimol 

tomondan Shimoliy Nurota tog‘lari (Qo‘ytosh), janub tomondan G‘o‘bdin tog‘i o‘rab turadi. Ikki 

tog‘ o‘rtasidagi botiq oralig‘ida joylashganligi tufayli shamol tezligida tez o‘zgaruvchanlik ro‘y 

beradi. Shamolsiz tinch holat (shtil) ham har yili kuzatiladi va u ba’zi yillarda 5,1 % (2006-y.), 6,3 

% (2009-y.) ga yetadi. Asosan 0,1-2,1 % da takrorlanadi. Shamol kuchsiz esadigan vaqti (1-2 

m/sek) o‘rtacha 8-12 % ni tashkil qiladi, ba’zi yillari 22,8% (2002-y.) ga yetadi. Eng ko‘p 

takrorlanadigan shamol 3-5 m/sek bo‘lib, o‘rtacha 40-60 % ni tashkil etadi. Ba’zi yillar bu 

tezlikdagi shamol yillik shamolning 73,4-73,9 % ga (2013-y., 2011-y.) yetadi. Yuqoridagi 

jadvalda G‘allaorol meteorologik stansiyasida 2000-2014-yillarda shamolning turli tezlikda 

takrorlanishi bo‘yicha ma’lumotlar keltirilgan. 

Shamol tezligi 6-7 m/sek va 8-10 m/sek.lik holatlar ham G‘allaorol meteorologik 

stansiyasida yillik shamolning 15-20 % va 1,5-3,0 % ni tashkil qiladi. Ba’zi yillarda 6-7 m/sek.dagi 

shamollar yillik shamolning 37,8 % (2010-y.) ga, 8-10 m/sek.dagi shamol 5,9 % (2003-y.) ga 

yetgan. Bu ko‘rsatgichlar G‘allaorol botig‘i hududida elektr energiya beradigan shamollar 

yetarlicha mavjudligini ko‘rsatib turibdi. 

 

3-rasm. Jizzax viloyat hududida shamollar tezligi kartasi 

Shamol chastotasi 

 

Shamol tezligi 

https://globalwindatlas.info/ saytidan olingan karta 10 metr balandlikda shamolning 

tezligi tasvirlangan. 

 

4-rasm. https://globalwindatlas.info sayti ma’lumotlari asosida tayyorlangan Jizzax 

viloyatining yillik o‘rtacha shamollar tezligi kartasi 

Yuqoridagi karta ArcGIS dasturida tayyorlangan bo‘lib viloyat hududidagi shamollarning 

o‘rtacha tezligi berilgan. Bunda 10 metr balandliklda shamolning tezligi m/sek. hisobida 

aniqlangan. 

Shartli belgilardan shuni bilsak bo‘ladiki shamol tezlik 8,8 m/sek. va undan katta bo‘lgan 

tezlik viloyat hududida tog‘larning suvayirg‘ich qismlarida kuzatiladi. Shuni hisobga olgan holda 

viloyat hududidagi tog‘lar suvayirg‘ichlarida shamol generatorlarini o‘rnatsa yaxshi samara 

beradi. Shamol tezligi 7,5-8,8 m/sek. gacha kuzatiladigan hududlar esa tog‘ oldi va tog‘ oraliq 

botiqlarida kuzatiladi, bu hududlar Sangzor va G‘allaorol botiqlariga to‘g‘ri keladi. Bu ikki 

hududda kuchli shamollar kuzatilishi barchamizga ma’lum. 

Shamol tezligi 5,1-6,3 va 6,3-7,5 m/sek. tezlikkacha kuzatiladigan hududlar esa yuqoridagi 

hududlarga yondosh va yaqin bo‘lgan joylarni tog‘ oldi va adirlarni o‘z ichiga oladi. Tezlik 3,8-

5,1 m/sek.gacha esadigan hududlar Aydar Arnasoy ko‘llar tizimida va uning yon atrofida 

kuzatiladi. Aydar Arnasoy ko‘llar atrofida ham shamol qurilmalarni o‘rnatish imkoniyati mavjud 

hisoblanadi. 

Kartada shamol 2,6-3,8 va 1,4-2,6 m/sek. tezlikda esish ranglarida berilgan hududlar 

viloyatning juda katta tekislik va passtekislik hududlarini egallaydi 2,6-3,8 m/sek. gacha tezlikda 

esadigan joylarda ham kichik turdagi shamol generatorlaridan foydalansa bo‘ladi. Bunda har bir 

xonadon xo‘jaliklari yashash hududida o‘rnatsa maqsadga muvofiq bo‘ladi. 

XULOSA 

Xulosa qilib shuni aytish mumkinki shamol tezligi eng kam bo‘lgan 1,4 m/sek. va undan 

kam esish kuzatiladigan hududlar ham viloyat miqyosida katta hududni egallashini ko‘rib turibsiz. 

Bu joylarda shamol generatorlarini o‘rnatish samara keltirmaydi. 

Shamol tezligi iqlimga, havo bosimiga bog‘liq va bu doim ham kuzatilavermasligi mumkin, 

quyosh radiatsiyasi esa yil fasllariga va osmonning bulut yoki bulutsiz ekanligiga bog‘liq. Shuning 

uchun viloyat hududida bu ikki qurulmalarni gibrid (aralash), yonma-yon tarzda o‘rnatilsa 

maqsadga muvofiq bo‘ladi. 

